
Мустақиллигимизнинг 24 йиллиги арафасида “Ўзбекистон” 

нашриѐт-матбаа ижодий уйида чоп этилган Ўзбекистон Республикаси 

Президенти Ислом Каримовнинг “Она юртимиз бахту иқболи ва 

буюк келажаги йўлида хизмат қилиш – энг олий саодатдир” асари чоп 

этилди. Унга кўра ҳар бир юрт фарзандининг юрт корига яраши, 

унинг бугуни ва истиқболи учун хизмат қилиши энг улуғ ва олий 

саодат, мақсад саналади. Ушбу асар Президентимизнинг алоҳида 

асарлар таркибига киради. Ҳажми 304 бет, нашр табоғи 15 ѐки 

шартли 19 (304:16=19) босма табоқдан иборат.  

Халқимиз ҳикматларида “Юрт деса, югуриб ишла”, “Элга 

хизмат - олий ҳиммат” деб айтилганидек,  ушбу асар халқ хизматида 

бўлиш мавзусига бағишланган.  

Ҳар бир инсонни чексиз-чегарасиз орзу мақсадлари бўлади. 

Улардан бири юрт корига яраш. Бу ният-орзу хатто, давлат 

раҳбарларига ҳам тегишли. Шу маънода Президентимизнинг ушбу 

навбатдаги фундементал асари юрт хизмати – энг олий саодатдир 

мавзусининг тафсилотига қаратилади. 

Президентимизнинг “Она юртимиз бахту иқболи ва буюк 

келажаги йўлида хизмат қилиш – энг олий саодатдир” асари 

ижтимоий-фалсафий асардир. Унинг таркиби  сўзбоши, 22 

фасллардан: битта маъруза, битта нутқ, битта мухбирлар саволларига 

жавоблар ва 12 мавзудаги 292 та иҳтибослардан иборат.  

Асарнинг яратилиш сабаблари: 

Президентимизнинг Қорақалпоғистон Республикаси, вилоятлар 

ва Тошкент шаҳар сайловчилари вакиллари билан бўлиб ўтган сайлов 

олди учрашувлардаги маърузалар нашр этилмасдан, улар ҳақида 

оммавий ахборот воситаларида қисқача ахборотлар берилди, холос. 

Давлатимиз ва жамиятимизнинг ҳозирги ва келгуси ҳаѐтига 

бевосита дахлдор бўлган муҳим концептуал фикрлар, ғоя ва қарашлар 

илгари сурилган; биз учун янги тарихимизнинг ажралмас бир қисми 

бўлиб қоладиган ана шу нутқ ва маърузаларни атрофлича ўрганиш, 

таҳлил қилиш, кенг жамоатчиликка, авваламбор, ѐшларимизга 

етказиш долзарб аҳамиятга эгадир. 

Ушбу китобда давлатимиз раҳбарининг мамлакатимизни сиѐсий 

ва иқтисодий ривожлантириш, жумладан, ижтимоий соҳалар - 

таълим-тарбия, илму фан, соғлиқни сақлаш, маданият ва санъат, 

спорт тизимини ривожлантиришга каратилган ислоҳотлар, 

жамиятимизда аѐллар, кексалар ва ѐшларнинг ўрни, уларга янада 

кулай-шароит ва имкониятлар яратиш билан боғлиқ масалалар; ҳар 

бир ҳудуд ва минтақа бўйича яқин ва ўрта истиқболга  мўлжалланган 

режалар, устувор лойиҳалар; қадимий ва янги тарихимиз ҳақида, 

собиқ советлар тузуми моҳиятини фош этадиган мисоллар, бугунги 

кунда дунѐнинг айрим ҳудудларида бу тузумни тиклашга бўлаѐтган 

ҳаракатлар ҳақидаги фикр-мулоҳазалари, Ўзбекистоннинг ташқи 

сиѐсат концепцияси тўғрисидаги қарашлари ҳар томонлама пухта 

асосланган ҳолда баѐн қилинган. 

Асарнинг бош ғояси: 

“Биз ўтган даврда амалга оширган ишларимизга баҳо берар 

эканмиз, “Кеча ким эдигу 6угун ким булдик?” деган савол асосида 

уларнинг моҳияти ва аҳамиятини ўзимизга чуқур тасаввур этамиз. 

Айни вақтда “Эртага ким бўлишимиз, қандай янги марраларни 

эгаллашимиз керак?” деган савол устида ўйлашимиз, нафақат 

ўйлашимиз, балки амалий ишларимиз билан бунга жавоб беришимиз 

лозим”. 

Таъкидлаш лозимки Президентимиз томонидан 2014 йилда 

илгари сурилган ушбу ғоя асарнинг бошидан охиригача қизил ип 

мисол ўтиб туради. 

Асарнинг тарихи ва таркибий тузилиши: 

Давлатимиз раҳбарининг нисбатан қисқа вақт 4 ой, 17 ҳафта. 118 

(18) кун давомида йигирмадан зиѐд учрашув ва анжуманларда, 

жумладан,  

1. Олий Мажлис Қонунчилик палатаси депутатлари билан 

(12.01.2015),  

2. Сенати аъзолари билан (22.01.2015),  

3. Олий Мажлис иккала палатасининг қўшма мажлисида 

(23.01.2015), 

4. Вазирлар Маҳкамасининг мамлакатимизни 2014 йил 

ижтимоий-иқтисодий ривожлантириш якунлари ва 2015 йилга 

мўлжалланган иқтисодий дастурнинг энг муҳим устувор 

йўналишларига бағишланган мажлисида (16.01.2015),  

5. Болалар спортини ривожлантириш жамғармаси Ҳомийлик 

кенгашининг йиғилишида (24.02.2015), 

6. Тадбиркорлар ва ишбилармонлар ҳаракати - Ўзбекистон 

либерал-демократик партиясининг VII съездида (04.03.2015),  

7. Қорақалпоғистон Республикаси сайловчилари вакиллари 

билан (26.02.2015), вилоятлар: 

8. Андижон вилояти сайловчилари вакиллари билан (10.03.2015) 

9. Бухоро вилояти сайловчилари вакиллари билан (27.02.2015) 

10. Жиззах вилояти сайловчилари вакиллари билан (05.03.2015) 

11. Навоий вилояти сайловчилари вакиллари билан (27.02.2015) 

12. Наманган вилояти сайловчилари вакиллари билан 

(11.03.2015) 

13. Самарқанд вилояти сайловчилари вакиллари билан 

(02.03.2015) 

14. Сирдарѐ вилояти сайловчилари вакиллари билан (05.03.2015) 

15. Сурхондарѐ вилояти сайловчилари вакиллари билан 

(20.02.2015) 

16. Тошкент вилояти сайловчилари вакиллари билан (16.03.2015) 

17. Фарғона вилояти сайловчилари вакиллари билан (11.03.2015) 

18. Хоразм вилояти сайловчилари вакиллари билан (26.02.2015) 

19. Қашқадарѐ вилояти сайловчилари вакиллари билан 

(19.02.2015) 

20. Тошкент шаҳар сайловчилари вакиллари билан (17.03.2015) 

учрашувларда нутқлари,  

21. Ўзбекистон Республикаси Президенти лавозимига киришиш 

тантанали маросимидаги нутқи (10.04.2015),  

22. 9 май - Хотира ва қадрлаш куни муносабати билан оммавий 

ахборот воситалари ходимлари билан (09.05.2015) савол-жавоблардан 

тузилган. 

Энди асарнинг мундарижаси бўйича мазмун-моҳиятни ѐритишга 

ўтамиз: 

 Сўзбоши 

 Бизнинг мақсадимиз - эркин ва фаровон, демократик ҳаѐт 

қуриш (Тадбиркорлар ва ишбилармонлар ҳаракати - Ўзбекистон 

либерал-демократик партиясининг VII сьездидаги маъруза)  

 Мустақиллик - тоғдек таянчимиз, қудратли заминимиздир 

 Ким эдигу ким бўлдик? Эртага ким бўлишимиз, қандай янги 

марраларни эгаллашимиз керак? 

 Сайлов - демократиянинг олий шаклидир 

 Тарих - бамисоли кўзгу  

 “Ўзбек модели” - амалда ўзини оқлаган, ѐруғ - 

истиқболимизни белгилаб берган тараққиѐт йўли 

 Қишлоқ тараққий топса, юртимиз обод, ҳаѐтимиз янада 

фаровон бўлади 

 Ободлик кўнгилдан бошланади 

 Замонавий раҳбар доимо олдинга интилиб яшаши керак 

 Кексалар-хонадонларимизнинг файзу фариштаси 

 Аѐл бахти жамият бахти  

 Фарзандларимиз биздан кўра кучли, билимли, доно ва 

албатта бахтли бўлиши шарт 

 Халқимизга тинчлик ва омонлик керак 

 Ўзбекистон Республикаси Президенти лавозимига киришиш 

тантанали маросимига бағишланган Олий Мажлис палаталарининг 

қўшма мажлисидаги нутқдан иборат. 

Сўзбошида: 

2015 йил 29 март кун Ўзбекистон Республикаси Президентлигига 

сайлов бўлиб ўтгани, сайловда Тадбиркорлар ва ишбилармонлар 

ҳаракати - Ўзбекистон либерал-демократик партиясидан 

Президентликка номзод Ислом Абдуғаниевич Каримовнинг 90,39 % 

овоз олиб ғалаба қилганлиги, давлатимиз раҳбарининг қисқа 2-3 ой 

давомида сайловчилар билан 20 дан ортиқ учрашувлар ўтказгани ва 

уларда сўзлаган нутқларида илгари сурилган ғоялар янги 

тарихимизнинг ажралмас бир қисми бўлиб қолишлиги, тараққиѐт 

фалсафасини ифода этишлиги ва тўпламни бош ғоясини кенг 

жамоатчиликка етказиш зарурият эканлиги каби жиҳатлар 

таъкидланган. 

ЎзЛеДеПнинг VII сьездидаги маърузада: 

Партия аъзоларининг сони 240 минг кишидан ошганлиги, 

сайловда номзолардан 52 нафари ОМ ҚП депутатлигига сайлангани, 

“ўзбек модели” том маънода тарихий ютуғимиз бўлгани, қашшоқ 

ўлкадан ривож топаѐтган мамлакатга айланиб бораѐтганимиз, бунда 

биз кеча ким эдигу, бугун ким бўлдик, деган саволни ўзимизга 

беришимиз кўп нарса яққол намоѐн бўлиши ва олдимизда турган 9 

устувор вазифалар белгилаб берилган: 

Биринчидан, иқтисодиѐтимизнинг рақобатдошлигини оширишни 

таъминлаш; 

Иккинчидан, хусусий мулк ва хусусий тадбиркорлик ривожига 

эркинлик бериш, мамлакатимизда 56 % ана шу соҳага тўғри келиши, 

аҳолининг 75 % шу тармоқда меҳнат қилиши қайд этилган; 

Учинчидан, иқтисодиѐтда давлатнинг иштирокини камайтириш; 

Тўртинчидан, ирригация ва мелиорация ишларини яхшилаш,  

миллион 700 минг га суғориладиган ерларнинг мелиоратив ҳолати 

яхшилангани, Андижон, Косонсой, Чортоқ, Ўрта Чирчиқ, 

Ўзбекистон, Бувайда туманларида пахта майдонлари камайгани, 

Асака, Янгийўл ва Жомбой туманларида пахта экишдан воз 

кечилган.; 

Бешинчидан, фермерлик ҳаракатини ривожлантириш, улар ҳозир 

қишлоқ хўжалиги маҳсулотларини 90-92 % бермоқда; 

Олтинчидан, импорт ўрнини босадиган маҳсулотлар ишлаб 

чиқариш, Ўзбекистон 27 та русумдаги юк ва енгил автомобиллар, 15 

турдаги қишлоқ хўжалиги техникалари ишлаб чиқмоқда; 

Еттинчидан, инвестиция жараѐнини кучайтириш, мустақиллик 

йилларида Ўзбекистон тараққиѐтига 190 миллиард доллардан ошиқ 

инвестициялар йўналтирилган, шундан 65 миллиарди хорижий 

инвестициялардир. Устюрт газ-кимѐ мажмуасига Жанубий Корея 

компаниялари 4 миллард 200 миллион долларлик инвестиция 

киритган; 

Саккизинчидан, аҳоли бандлигини таъминлаш. Ҳар йили бир 

миллон иш ўринлари яратилади. Унинг 60 % қишлоқ жойларда; 

Тўққизинчидан, аҳолини турмуш даражасини ошириш. 

Ўзбекистонда ҳар иккинчи оила шахсий автомобилга эга. (7.1 мил. 

оила бор). Уй-жой билан таъминлаш бир кишига 12,4 кв/м.дан 15,4 

кв\м.га ошди. 

Бизнинг эзгу мақсадимиз-демократик ва фуқоролик жамияти, 

барқарор иқтисодиѐт, халқаро майдонда ҳурмат қозониш қисқа 

вақтда эришадиган нарса эмас. 

Президентимиз ўз маърузасини: “Такрор-такрор айтишга тўғри 

келади - фақатгина халқимизнинг мардлиги ва матонати, 

жонкуярлиги ва қатъияти, энг муҳими, келажагимизни қуришда 

эртанги кунга бўлган юксак ишончи олдимизга қўйган мақсадларга 

эришишда улкан ва қудратли замин бўлишига аминман. 

Мана шундай олижаноб, бағрикенг халқимизга фарзандлик меҳри 

ва садоқати билан, фидойилик билан хизмат қнлиш - барчамиз учун 

энг юксак шараф, олий саодатдир”(66 ушбу рақамлар асар 

саҳифаларини ифодалайди) сўзлари билан тугатади. 

Мустақиллик (18) ҳақида: 

-Кимки мустақиллик йилларида Ўзбекистон қўлга киритган 

муваффақиятларни кўрмокчи бўлса, аввало одамларнинг, 

халкимизниаг юзига, кўзига қарасин. Мактаб, лицей ва коллежларда 

таълим-тарбия олаѐтган болаларнинг чеҳрасига боқсин. (71) 

-Мустақилликка, сиѐсий мустақилликка эришиш учун, 

авваламбор, иқтисодий мустақилликка эришиш қерак.(74) 

-Ватанпарварлик – бу шундай нозик, теран бир туйғуки, у фақат 

она сути билан кириши ва жон билан чиқиши мумкин. (75) 

-Озодлик, эркинлик ҳавосидан тўйиб нафас олган одам ҳеч қачон 

қулликка кўнмайди, қулликка қайтмайди. (75) 

-Ўзбекистон-келажаги буюк давлат. Бу замин оддий юрт эмас, 

Оллоҳнинг назари тушган юрт. (76) 

Ким эдигу ким бўлдик? (16) ғояси: 

-Мамлакатимиз эришган ютуқларнинг туб моҳиятига етиб бориш 

учун бугунги ҳаѐтни кечаги ҳаѐт билан солиштириб кўриш керак. 

Шундан кейин одам бугунги ҳаѐтнинг қадрига етади. Юртимиздаги 

мислсиз ўзгаришларни ўз ҳаѐти, оиласи, қишлоғи, мактаби, ишхонаси 

мисолида кўрган кишига ўтган кунлар билан бугунги куннинг фарқи 

ҳамда афзалликлари тўғрисида ташвиқот юргизишга ҳожат қолмайди. 

(79) 

-Ўзбек халқи ҳамиша ўз олдига буюк мақсадларни қўйиб яшаган 

ва эзгу орзу-умидларига эришиш йўлида ҳеч қачон ўз йўлидан 

қайтмаган. (84) 

- ... яна бир бор такрорлашни истардим: ѐш авлод - бизнинг 

келажагимиз, уларга ҳар томонлама пухта таълим-тарбия берсак, 

Ватанимизнинг келажагини, унинг келгуси тараққиѐти ва равнақини 

таъминлаган бўламиз. Болаларимиз биздан кўра кучли, билимли, 

доно ва албатта бахтли бўлса, бизнинг бошка армонимиз 

қолмайди.(85-86) 

-мустақилликнинг илк йилари Ўзбекистон бўйича 2,5 миллион 

оилага 700 минг га суғориладиган ер томорқа сифатида берилган. 

Совет ҳокимияти 70 йилда 300 минг га ер берган. (89-90) 

-Шахсан мен бутун ҳаѐтимни, бутун умримни халқимизнинг 

озодлигига. Ватанимиз мустақиллигига бағишладим ва бу йўлдан ҳеч 

қачон қайтмайман. (95) 

Сайлов (11) ҳақида: 

-Конституциямизда энг олий қадрият сифатида муҳрлаб қўйилган 

инсон ҳуқуқ ва эркинликлари ҳамда манфаатларини ҳимоя қилиш 

мақсадида амалга оширилаѐтган демократик ўзгаришлар 

жамиятимизда кенг қўллаб-қувватланаѐтганини кўрсатди. (100) 

-Сайлов дегани - танлаш деганидир.(101) 

-Демократия-инсон, жамият, давлат деган уч субъект ўзаро бир-

бирини тўлдирадиган, бир-бирини бойитиб, керак бўлса, назорат 

қилиб турадиган тизим демакдир. (103) 

-Хоразмда ѐшулли деган жуда гўзал ва қадимий бир сўз бор. 

Ёшуллини фақат ѐши улуғ бўлгани учун эмас, эл-юрт ўртасида обрў-

эътибори баланд бўлгани, бошқаларга нисбатан кўпроқ нарсани 

билгани, кўпни кўргани, билими ва салоҳияти юкори бўлгани учун 

шундай ҳурмат қилишади. (104) 

-Сайлов-бу биз қураѐтган ҳуқуқий демократик давлатнинг узвий 

бир қисми, фуқароларнинг ўз хоҳиш-иродасини эркин билдириши, 

давлат ва жамият бошқарувида фаол иштирок этишининг асосий 

шаклидир. 

Содда қилиб айтганда, сайлов - бу, аввало, эркин танлаш ҳуқуқи 

демакдир... 

Сайлов-бу демократия дегани, демократия -бу сайлов 

деганидир.(105) 

Тарих (20) ҳақида: 

-Тарихни унутган халқ, жамият ўз йўлини йўқотади. Бундай халқ 

ва жамиятнинг келажаги йўқ.  

- ... авваламбор тарихни билиш-бу ҳаѐтий зарурат. (109) 

- Кечаги тарих биз учун ҳаѐт мактаби, бамисоли тиниқ бир кўзгу. 

Унга қараб сабоқ оламиз, хулоса чиқарамиз, келажак йўлини 

белгилаймиз. 

-Тарихдан ибрат олиб яшаш, тарих ҳақиқатларини билиш кишига 

қувват беради, уни ҳаѐт ҳақиқати билан куроллантиради. 

-Тарихни ѐзишда ҳеч қачон ўнг томонга ҳам, чам томонга ҳам 

оғмасдан, фақат ҳақиқат ва адолат нуқтаи назаридан йўл тутилиши 

керак. Сохта тарих бамисоли оғу каби инсонни заҳарлайди, унинг 

онгу дунѐқарашини чалғитади. (112) 

-Ўзликни англаш дегани - бу ўз тарихимизни, минг-минг йиллик 

анъаналаримизни билиш дегани. (113)  

-Тарихимиз-битмас-туганмас хазина, биз учун чексиз ғурур 

манбаи. (116) 

-Тарихдан сабоқ чиқариб яшаш лозим. 

-Мен, авваламбор, ѐшларимизга қарата айтмоқчиман: ўқинг, 

тарихни ўрганинг, тарихини, ўтмишини билан одам келажакда 

адашмайди. (117) 

- Авваламбор, Ватанини жонидан азиз кўрган Амир Темур 

бобомизнинг бизга қолдирган насиҳатларини юрагимизга, қон-

қонимизга, суяк-суягимизга мустаҳкам жо қилишимиз керак ва 

болаларимизни ҳам шу руҳда тарбиялашимиз даркор. 

- Минг афсуски, биз буюк инсонларни вақт ўтганидан кейин, улар 

ҳаѐтдан кўз юмганидан кейин тан оламиз. Ҳолбуки, уларни 

тириклигида қадрлашимиз керак. (118) 

- Вақт ўтади, замон ўтади, лекин ҳақиқат барибир қолади. (119) 

- ... совет тузуми ва мафкураси миллонлаб одамларни майиб 

қилган, уларнинг тақдирида аянчли из қолдирган. (122) 

“Ўзбек модели” (74) ҳақида: 

-Юртимизда ѐқилғи-энергетика ва ғалла мустақиллигига 

эришилди. (130) 

-Ўзбекистоннинг бешта устувор йўналиш - тамойилдан иборат 

бўлган, дунѐда тараққиѐтнинг “ўзбек модели” деб тан олинган 

ривожланиш йўли ҳар томонлама тўғри йўл эканини ўтган 24 йиллик 

истиқлол тарихимиз исботлади. (134) 

- ... энг замонавий русумдаги, нафақат ички бозоримизда, балки 

халқаро бозорда ҳам талаб катта бўлган 8 турдаги енгил машиналар 

ишлаб чиқарилмоқда. (140) 

-Ҳар қайси оиладаги фаровонлик, юртдошларимизнинг ҳаѐтга 

бўлган муносабати, пировард натижада бутун жамиятимизнинг 

барқарорлиги, аввало, одамларимизнинг қандай иш билан 

таъминлангани, ўз меҳнатига яраша муносиб маош олишига 

боғликдир. (148) 

-Бозор иқтисодиѐти - бу эркин бозор демакдир. Яъни, бозор 

иқтисодиѐти шароитида ҳамма нарсани талаб ва таклиф белгилайди. 

Бу-бозорнинг асосий тамойили ҳисобланади. (149) 

- ... бугунги кунда ишсизлик масаласи бутун дунѐда энг катта 

муаммога айланиб бормоқда. (153) 

-Германиянинг “МАН авто” компанияси билан ҳамкорликда 

Жомбойда қурилган заводда йилига 4600 га яқин юк автомобиллари 

ишлаб чиқарилмоқда. (157) 

-Сирдарѐ иссиқлик электр станцияси мамлакатимиз электр 

қувватини 3\1, (159). Тошкент вилояти 45 % беради. (164) 

-Қамчиқ давонидан кунига 20000 автомобил қатнамоқда. Ангрен-

Поп темир йўли 23 км, тоннель 19,1 км, дунѐда 13, МДҲда энг узун 

тоннель. (167) 

Қишлоқ тараққиѐти (34) ҳақида: 

- Шарқда азалдан яхшиликка яхшилик билан, саховатга саҳоват 

билан жавоб бериш элнинг ҳам, эрнинг ҳам, ернинг ҳам удуми 

бўлган. 

-Ўзбек деҳқонига тенг келадиган заҳматкаш ва миришкор 

инсонларни дунѐда топишнинг ўзи қийин. 

-Қишлоқ хўжалигини тубдан ўзгартириш – бутун ҳаѐтимизни 

ўзгартириш демакдир. (174) 

-Ўзбекистонда 4 миллион 300 минг гектар суғориладиган ер бор. 

Унинг катта қисми 80-85 фоизи шўрланган, 60 фоизи кучли даражада 

шўрланган. (175) 

-Ҳаммамизга аѐнки, ер ҳам бамисоли тирик жон, унга ҳам қараш, 

парвариш қилиш керак.  

-Фермер-бугунги жамиятнинг нафақат энг фаол керак бўлса, энг 

ишончли аъзоси. Фермер-фаровон ҳаѐт бунѐдкори. (179) 

- ... қишлоқ тараққий топса, мамлакатимиз тараққий топади, 

ҳаѐтимиз янада обод ва фаровон бўлади. (183) 

-Мамлакатимиздаги мавжуд боғ майдонларининг бешдан бир 

қисми айнан Фарғона вилояти ҳиссасига тўғри келади. (184) 

- ... мамлакатимиз аҳолисининг 50 %га яқини, яъни 16 миллионга 

яқини қишлоқ жойларда истиқомат қилади. (185) 

Шаҳарлар (17) ҳақида: 

-Озод ва обод юртда яшайдиган, янгича фикрлайдиган 

одамларнинг уйлари ҳам, уларнинг ҳаѐти, турмуши ҳам гўзал ва 

фаровон бўлиши керак. (191) 

-Ушбу фаслда: Нукус (191), Андижон (191), Бухоро (192), Жиззах 

(192-193), Наманган (193), Самарқанд (193-194), Гулистон (194-195), 

Қарши (195-196), Термиз (196-198). Чирчиқ. Ангрен, Бекобод, 

Олмалиқ (199), Тошкент-Эски шаҳар (199-202), Марғилон, Қўқон, 

Фарғона (202-203), Урганч, Хива (203-204) шаҳарларидаги 

ўзгаришларга тўхталинган. 

- ... шаҳарни шаҳар қиладиган куч-бу мана шаҳарда умрбод 

яшайдиган халқ бўлади. (198) 

-Одамлар билан маслаҳат, маслаҳат ва яна бир бор маслаҳат 

қилиб, уй қуриш керак. (202) 

Раҳбарлар  (13) ҳақида: 

-Раҳбарман, етакчиман деган инсон, аввало, ўз олдига, халқим 

эртага бировнинг қўлига қараб қолмаслиги учун мен ўзим нима иш 

қилдим, бугун қандай чора-тадбирларни амалга оширмоқдаман, деб 

савол қўйиши ва шу саволга жавоб топиши керак. (207) 

-Янги раҳбарни сайламоқчи бўлсак, аввало... ,  

Биринчидан, ўзини бошқалар билан тенг кўрадиган, 

Иккинчидан, ўзига ишонган халқнинг дарду ғамини, унинг 

тақдири, эртанги кунини ўйлаб яшаши, 

Учинчидан, ... синовдан ўтган одамларни раҳбар қилиб сайлаш 

зарур. (207-208) 

- ... ҳаѐт биз учун доимо сабоқ мактаби десак, янглишмаган 

бўламиз. (209) 

- Раҳбар бошқалардан кўра узокни кўрадиган, бошқалардан 

чуқурроқ ўйлайдиган, мулоҳаза қиладиган, энг муҳими, оѐғи ердан 

узилиб қолмайдиган инсон, халқпарвар шахс бўлиши керак. Раҳбар 

доимо халқнинг дарди билан яшаши, унинг келажаги учун ўзини 

масъул билиши талаб қилинади. (210-211) 

Кексалар (10) ҳақида: 

-Бизнинг қарияларимиз қачон дуога қўл очмасин, 

Яратганимиздан эл-юртимизга тинчлик ва омонлик, фаровонлик ва 

равнақ сўрайди. Мана шундай ҳаѐтий, ҳикматга тўла гапларни 

такрорлашдан чарчамайдиган қарияларимиз хонадонларимизнинг 

файзи ва баракаси, десак, ҳар томонлама тўғри бўлади. Агар кимнинг 

уйида мана шундай қариялар бўлса, улар - бахтли инсонлардир. (219) 

-Қайси уйда кекса инсон бўлса, у ерда ўзгача файз ва барака 

бўлади. Болаларнинг тарбияси ҳам, одоби ва ахлоқи ҳам умуман 

бошқача бўлади. Биз бугун қарияларимизни қандай қадрласак, қандай 

эъзозласак, келгусида болаларимиз ҳам бизни худди шундай 

эъзозлайди. (220) 

-Барчамиз хотира билан яшаймиз, хотира билан тирикмиз. (223) 

Аѐллар (14) ҳақида: 

-Аѐлнинг кайфияти яхши бўлса, аѐл ҳаѐтдан рози булса, оила 

ҳаѐтдан рози бўлади. Агар оила рози бўлса, маҳалла, бутун эл-юрт 

рози бўлади. 

-Мен нима учун аѐллар ҳақида гапиришдан ҳеч қачон 

чарчамайман? Негаки, улар тўғрисида сўзлаганда, мўътабар, нурли 

сиймоси доимо менинг қалбимда, юрагимда яшаб келаѐтган мунис 

онамни эслайман... (227) 

- ... дунѐда ҳақиқатдан ҳам ўзбек аѐлига тенг келадиган аѐл йўқ. 

(229) 

- Чиндан ҳам энг кўп меҳнат қиладиган, оилани энг севадиган, 

оилани ҳақиқий оила, эркакларни эркак қиладиган ҳам 

аѐлларимиздир (230) 

- ... аѐл гўзал бўлса - олам гўзал, аѐл бахтли бўлса - оила, бутун 

жамият бахтли бўлади. 

-Биз ҳеч қачон унутмаслигимиз зарур - аѐлини зъзозлаган эркак 

бахтли бўлади, аѐлини ҳурмат қилган миллат кам бўлмайди. 

-Аѐлни ҳурмат қилсак, миллатни ҳурмат қилган бўламиз. (231) 

-Юртимизда ҳар бир қиз бола-бу менинг набирам ва уларни хафа 

қилишларига мен ҳеч қачон йўл қўймайман. 

-Қиз бола - бу бўлғуси она, фарзандларимизнинг тарбиячиси. 

Эртанги авлод - бу Ўзбекистоннинг келажаги дегани. (232) 

Фарзанд тарбияси (49) ҳақида: 

-Биз учун ягона мафкура – бу Ўзбекистоннинг тараққиѐти, 

Ўбекистоннинг равнақи, Ўзбекистоннинг дунѐда ҳеч кимдан кам 

бўлмаслигидир. 

-Янги авлодни тарбиялаш - халқни тарбиялаш деганидир. (235) 

- Бировга яхшилик қилган одамга, албатта, яхшилик қайтади, 

ўзига қайтмаса боласига, набираларига қайтади.  

-Ўрганиш, ўрганиш ва яна бир бор ўрганиш керак. Касб ўрганган, 

илм ўрганган киши, ўзбекона айтганда, ҳеч қачон кам бўлмайди. 

(240) 

-Ҳақиқатан ҳам, биз ѐшларимиз, фарзандларимизнинг ѐниб 

турган кўзлари, ғайрат-шижоати, билимга интилиши, дунѐда ҳеч 

кимдан кам бўлмайман, деган ҳаракатини ѐруғ келажагимизнинг, эзгу 

максадларимизга эришишнинг асосий омили ва гарови сифатида 

кўрамиз. (247) 

-Биз доим ўрганишга, тинчликни қадрлаб, тарихдан сабоқ 

чиқариб яшашга тайѐр бўлган халқмиз. (248) 

- ... энг катта бойлигимиз бизнинг ѐшларимиз, болаларимиз. (249) 

-Бугунги кунда инсон, давлат ва жамият ҳаѐтига энг катта зиѐн 

етказадиган нарса бу-сохта ва ѐлғон информация. (251) 

-Сирдарѐ вилоятида яшаѐтган 780 мингга яқин аҳолининг қарийб 

300 мингини 38 фоиздан ортиғини 18 ѐшгача бўлган ѐшлар ташкил 

этмоқда. (252) 

- ... ўзбек халқининг болажонлиги, ўз боласини жонидан ҳам 

яхши кўриши, бу борадаги фидойилиги ҳар қандай таҳсинга 

сазовордир. (253) 

-Бизнинг эртанги авлодимиз биздан кўра кучли, билимли, ақлли, 

доно ва албатта бахтли бўлиши шарт, деган шиорни мен 90-йилларда 

айтган эдим. (254) 

-Эътибор берсангиз, ҳозирги кунда оналар ўз фарзандларини 

спорт залларига, мусиқа мактабларига етаклаб келмоқда... Бу 

Ўзбекистонда илгари кузатилмаган ҳолат. (257) 

-Ҳозирги домлаларимизда ўз устида тинимсиз ишлаши учун яна 

битта туртки- мен болалардан, талабалардан орқада қолаѐтган 

бўлсам, уларга дарс беришга ҳаққим йўқ, ўз устимда янада кўпроқ 

ишлашим керак, деган фикр пайдо бўлаяпти. (258) 

-Профессор ва ўқитувчиларнинг обрўси-бу унинг билими ва 

салоҳияти, талабалар юрагида, қалбида қолдирган ўчмас изи, яхши 

мутахассис ва шогирдларни тарбиялаши билан ўлчанади. (259) 

- Соҳибқирон Амир Темур бобомиз мана шу юртда туғилгани, 

мана шу юртда яшаб, уни ѐвдан озод қилгани, буюк давлат барпо 

этгани билан барчамиз ҳақли равишда фахрланамиз. Бу улуғ зотни 

бизга Худонинг ўзи берган. Амир Темур бизга қолдирган мерос - бу 

барча авлодларимизга хизмат киладиган абадий меросдир. (263) 

- ... бизнинг энг катта бойлигимиз – бу халқимиз, ѐшларимиздир. 

(264) 

- ... мен ҳамиша таълим-тарбия соҳасида ишлайдиган 

юртдошларимизни ўзимга яқин тутаман, уларнинг машаққатли 

меҳнатини қадрлашни ҳеч қчон эсимдан чиқармайман. (269) 

-Ота-онаси, фарзанди учун, эл-юрт, она ватан учун ўзини фидо 

қилишга тайѐр бўлган инсонни ҳақиқий ўғлон дейдилар. Ўғлон деган 

сўз билан ўғил деган сўзнинг фарқи бор. Ўғлон деган сўзнинг 

маъноси жуда катта. Яъни, ўғилларнинг энг сарасини, мард 

йигитларни халқимиз ўғлон дейди. (269-270) 

Тинчлик (16) ҳақида: 

-Юртимизда ҳукм сураѐтган тинчлик ва барқарорлик, 

миллатлараро ва фуқаролараро ҳамжиҳатлик, ўзаро ҳурмат муҳитини 

сақлаш, ҳуқуқий саводхонликни, юртдошларимиз, айниқса, 

ѐшларимизнинг сиѐсий маданияти ва фаоллигини оширишни 

таъминлашда фуқаролик жамияти институтларининг ролини янада 

кучайтириш муҳим вазифа бўлиб қолмоқда. (275) 

- ... бизнинг қилаѐтган барча-барча ҳаракатларимиз, давлатимиз, 

ҳукуматимиз, раҳбарият амалга ошираѐтган ишлар, албатта, нимага 

қаратилган, деб сўрасак, мана шу тинчликни сақлаш учун, деб жавоб 

бериш ҳар томонлама тўғри бўлади. (277) 

- Бизнинг қарияларимиз, юздан ошган мўътабар отахон ва 

онахонларимиз - юртимиз тинч ва осойишта, ҳаѐтимиз фаровон 



 13 

бўлсин деб, бугунги кунимизга шукроналар айтади. Чунки ўзбек 

халқига тинчлик ва омонлик керак. 

-Биз бошимиздан кечираѐтган замон барчамиздан, ҳар 

биримиздан огоҳ ва сезгир бўлиб яшашимизни, бугунги ва эртанги 

кунимизни, тинч ҳаѐтимизни ўзимиз асрашимизни талаб этади 

Фақатгина тинчликни ният килиш, орзу қилиш эмас, балки тинчлик, 

осуда ҳаѐт учун, мусаффо осмон учун албатта баҳоли қудрат 

курашишимиз даркор. (280) 

Ўзбекистон Республикаси Президенти Ислом Каримовнинг  

Президентлик лавозимига киришиш тантанали маросимидаги 

нутқининг мазмуни: 

-Ушбу нутқда эришган ютуқларимиз, ютуқларнинг сабабларига 

тўҳталинган. 

- ... бугун эришаѐтган юксак марра ва ютуқларимизни ҳеч ким 

инкор этолмайди. (284) 

- ... ютуқларнинг сабабларини биз, аввало, мард ва матонатли, 

кўпни кўрган халқимизнинг, одамларимизнинг дунѐқараши, сиѐсий 

онги ва савияси тобора юксалиб бораѐтганида кўрамиз. (285) 

- ... мустақил ва янгича фикрлайдиган, Ватанимизнинг эртанги 

куни учун масъулиятни ўз зиммасига олишга қодир бўлган навқирон 

ѐшларимизни биз ўзимизнинг ишончимиз, таянчимиз ва суянчимиз 

деб билганимиздадир. 

-Агарки биз эришган ютуқ ва марраларимиз билан чегараланиб, 

хотиржамлик, ҳаволаниш ва бепарволик кайфиятларига берилиб 

кетсак, бундай ҳолат барчамиз йўл қўйган, кечириб бўлмайдиган 

катта хатога айланиб кетиши мумкин. 

Биз XXI асрда - интеллектуал мехнат ва Интернет даврида, 

глобаллашув замонида яшаѐтганимизни, ҳаѐт тараққиѐти ҳеч қачон 

бир жойда тўхтаб турмаслигини унутмаслигимиз зарурлигини 

ҳаѐтнинг ўзи тақозо этмокда. (286-287) 

- ... барчамиздан, аввало, бир ѐқадан бош чиқариб, 

сафарбарлигимизни янада оширишни талаб қилади. (287) 

- ...  авваламбор, таркибий ўзгаришларни янада чуқурлаштириш, 

янги, замон талаб қиладигаи даражага кўтариш масаласини ҳал 

қилмасдан туриб, очиқ айтишимиз керак, биз ўз мақсадларимизга - 

тараққий топган демократик давлатлар қаторига кўтарилишимиз 

ҳақида гапиришнинг ҳожати қолмайди. (289) 

- ... аввало, мулкдорларга эркинлик бериш масалалари тўла 

ечилмаяпти, ўзининг кутилган самарасини бермаяпти. (290) 

- ... иқтисодиѐтимизда давлатнинг улуши ва ўрнини стратегик 

ҳамда иқтисодий асосланган даражага қадар қисқартиришимиз 

даркор. (291) 

-Ўзбекистон Конституциясида инсон, унинг ҳаѐти, эркинлиги, 

шаъни, қадр-қиммати ва бошқа дахлсиз ҳуқуқлари олий қадрият 

экани мустаҳкамлаб қўйилган. 

-Олдимизда турган яна бир муҳим вазифа – маъмурий 

буйруқбозлик тизимининг ҳамон сақланиб қолаѐтган ҳар қандай 

шаклларидан воз кечиш... (293) 

-Ўзбекистонда маҳаллий акциядорлар билан бирга, чет эллик 

инвесторларнинг ҳам акцияларга эга бўлиши мулкчиликнинг энг 

маъқул, самарали, ўзини оқлаѐтган йўлидир. (294) 

-Мафкуравий кураш бу, аввало, сиѐсий кураш дегани. Ҳар бир 

мамлакатнинг сиѐсий, иқтисодий, маънавий нуқтаи назардан 

манфаати бўлиши табиий ҳол. Буларнинг орасида маънавият 

соҳасидаги манфаат ва кураш энг муҳим жабҳа ҳисобланади.  

-Маънавият аслида нима эканини ҳаммамиз чуқур англаб олсак, 

уни болаларимизга ҳам ўргатсак, биз киммиз, қандай буюк 

зотларнинг авлодимиз, қандай бебаҳо маънавий мероснинг 

ворисларимиз, деган саволларни олдимизга қўйиб, уларга жавоб 

бериб яшайдиган бўлсак, ҳеч нарсадан кўрқмасак бўлади. (297) 

-Ўзбекистон ҳеч қандай ҳарбий - сиѐсий блокка қўшилмайди, ўз 

ҳудудида чет эл ҳарбий базаларини жойлаштиришга, бизнинг 

ҳарбийларимизнинг мамлакатимиз ташқарисида бўлишига мутлақо 

йўл қўймайди. 

-Илгари ҳам айтганимдек, бизга, халқимизга тинчлик ва омонлик 

керак, бунинг учун курашишимиз керак. (300) 

-Дипломатнинг энг катта ютуғи нима, деб сўрасангиз, мен улар 

кўп ишлатадиган ибора билан, урушни бошламасидан туриб уни 

ютишида, деб жавоб берган бўлардим. (301) 

-Менга юксак ишонч билдирган она халқимизга бош эгиб, яна ва 

яна бир бор таъзим қиламан. 

Мана шундай олижаноб, бағрикенг халқимизга фарзандлик меҳри 

ва садоқати билан хизмат қилиш-мен учун энг юксак шараф, олий 

саодатдир.(302) 

Ушбу сўнги хулосавий фикрдан китоб сарлавҳаси олинган. 

Бундан ташқари китобда: халқ мақоллари, иборалар, 

ҳикиматлардан фойдаланилган, тамойиллар, шиорлар, даъват ва асар 

номи келтирилган 

Мақоллар: -Етти ўлчаб, бир кес. (73, 145, 152, 208, 209, 210) 

-Бирор жойга киришдан олдин чиқишни ўйлаш керак. (158) 

-Одамнинг кимлигини билмоқчи бўлсанг, амал бериб кўр. (208) 

Иборалар: -Ер билан осмонча фарқ бор. (95) -Ҳаѐт-бу оқар дарѐ. 

(223) -Емаган сомсага пул тўлашнинг нима кераги бор? (279) 

Ҳикматлар: 

... агар сен ўзингдан олдин ўтганларни милтиқ билан отадиган 

бўлсанг, авлодларинг сени замбаракдан ўққа тутади. (110) Расул 

Ҳамзатов 

Яъни, сизларнинг аждодларингиз, ота-боболарингиз ҳали 

дарахтга осилиб юрганида бизнинг халқимиз, аждодларимиз 

инсоният тараққиѐтига бемисл ҳисса қўшган цивилизацияларни юзага 

келтирганлар, оламшумул кашфиѐтлар қилганлар. (120) Ғафур Ғулом 

Ишбилармон, мардлик ва шижоат соҳиби. Азми қатъий, 

тадбиркор ва ҳушѐр бир киши минг-минглаб тадбирсиз, лоқайд 

кишилардан афзал. (141) Амир Темур 

Жаннат оналарнинг оѐғи остидадир. (228) Алишер Навоий 

Тамойиллар: -Янги уй қурмай туриб, эскисини бузманг. (128) 

-Ислоҳот-ислоҳот учун эмас. Аввало инсон учун. (128) 

Шиор: -Биз ҳеч кимдан кам эмасмиз ва ҳеч қачон кам бўлмаймиз! 

(140) -Ватанимиз келажаги ѐшларимиз қўлида. (286) 

Даъват: -Ободлик кўнгилдан бошланади. (192) 

Асар: -“Юксак маънавият - енгилмас куч”. (297)  

Хулоса 

Агар Ўзбекистон Республикаси Президенти Ислом Каримовнинг 

“Она юртимиз бахту иқболи ва буюк келажаги йўлида хизмат қилиш 

– энг олий саодатдир” асари аввало, ҳар бир фуқарон Ватан учун, ўз 

халқи учун хизмат қилиш муқаддас бурч ва туйғу эканлиги, 

Президентимизни сайловчиларга ва халқимизга минатдорлик изҳори, 

истиқболдаги вазифалар, ЎзЛеДеПнинг келгусидаги вазифалари баѐн 

қилинган асардир. 

Бу асарнинг аудиториясининг сарҳади кенг ва чегарасиз, у ҳар 

бир фуқаро, инсон учун мўлжалланган бўлиб, у барчани халқ 

хизматида бўлишликка чақириб туради. 

 


